Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 16eg o Fawrth 2010, yn Ysgol Gynradd Cwm y Glo.
1. Croesawodd GH bawb i’r cyfarfod. 
2.
Yn bresennol: Cyngh. Goronwy Hughes (GH), Cyngh. Avril Jones (AJ), Cyngh. Eryl Roberts (ER), Cyngh. Alan Pritchard (AP), Cyngh. Clifford Williams (CW), Cyngh. Derfel Jones (DJ), Cyngh. Nan Humphreys (NH), Cyngh. Meirwen Lloyd (ML), Cyngh. Rhian Thomas (RhT), Cyngh. Meryl Green (MG) ac Emma Williams (clerc). 

Hefyd yn bresennol am eitem 4 – Iwan Williams (IW) o Asiantaeth yr Amgylchedd (I gyrraedd am 8y.h)
Ymddiheuriadau: Cyngh. Hefin Jones (HJ) Cyngh. Cyngh. Delyth Tomos (DT). 
3. Cyflwyniad gan y pensaer, Mr John Pritchard: Oherwydd absenoldeb y pensaer (na gafodd ei hysbysu o flaen llaw) a’r gŵr gwâdd ar gyfer eitem 4 ddim am gyrraedd tan 8 o’r gloch, penderfynwyd symud ymlaen yn syth i eitem 5 ar y rhaglen.
4. Sgwrs gyda/Cyflwyniad gan Mr Iwan Williams o Asiantaeth yr Amgylchedd: Symudwyd ymlaen – gweler eitem 12c isod.
5.
Datgan Buddiant Personol: I’w datgelu fel y maent yn codi.
6.
Cadarnhau Cofnodion:. Cadarnhawyd cofnodion Chwefror. Cynnigwyd gan ML ac eilwyd gan ER. 
7.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd ML fod manylion am y ‘Race for Life’ ar y wefan bellach a’i fod yn ddwyieithog. 

· Dywedodd y clerc nad oedd hi wedi siarad gya Mr GW Jones, contractiwr torri gwair y caeau yn dilyn ei llythyr yn cadarnhau ei apwyntiad ar gyfer eleni. Dywedodd y byddai yn cysylltu gydag ef yn y dyfodol agos.
· Dywedodd CW ei fod wedi derbyn cŵyn fod rhai o’r bylbiau Cennin Pedr wedi cael eu codi o flaen Hafan Elan a bod un o’r trigolion wedi eu hail blannu.
8.
Gwelliannau i Barc Chwarae Cwm y Glo: Dywedodd AP fod gwaith ar gyfer y cynllun Trefi Taclus am ddigwydd rhyw dro yn ystod y gwanwyn. Roedd yn rhaid i’r arian cael ei wario cyn 31ain o Fawth ond gallai’r gwaith fynd yn ei flaen wedyn. Holwyd ble y byddai’r teclynnau casglu sbwriel yn cael eu cadw – credwyd mai yn yr ysgol gynradd a fyddai orau gan fod y rhan fwyaf o’r teclynnau ar gyfer plant.
9.  Caeau chwarae Llanrug: Glanmoelyn: Dywedodd GH ei fod wedi cael dau bris ar gyfer ffens newydd i’r cae. Roedd y ddau bris yn amrywio cryn dipyn – un yn £4,115+TAW a’r llall yn £2,595+TAW.  Yn unol â chais y Cyngor mis diwethaf, roedd wedi rhoi’r gwaith i’r rhataf gan nad oedd gwahaniaeth yn y cynnyrch ac roeddynt am ddod i osod y ffens dydd Iau (18fed). Ategodd nad oedd wedi gweld Richard Williams hyd yma am gyfrannu tuag at y gost yma. 
Dywedodd y clerc nad oedd rhieni Glanmoelyn yn awyddus iawn i gyfrannu tuag at y drafodaeth am gyfarpar newydd i’r cae chwarae. Er mwyn symud ymlaen gyda’r cynllun, awgrymodd y byddai yn well cysylltu gyda chwmni GL Jones, cael nhw i gynllunio darluniau ac yna i gynnal trafodaeth/arddangosfa gyda’r rhieni er mwyn iddynt hwy gael lleisio eu barn y ffordd yna. Cytunwyd i wneud hyn.
Dywedodd RhT ei bod wedi derbyn cwynion am faw adar ar y cyfarpar a bod twll peryglus yn y cae sydd yn cael ei ddefnyddio gan Llewod Llanrug. Dywedodd y byddai yn trefnu bod y twll hwn yn cael ei lenwi.
Roedd gŵr wedi cwyno am y tipio gwair sydd yn digwydd yng nghae Nant y Glyn. Dywedodd nad oedd yn cael ei dipio digon eang, felly roedd yn achosi trafferthion ar ei ochr ef. Dywedodd y clerc y byddai yn cael gair gyda GW Jones.


Dywedwyd na fyddai nifer o aelodau yn gallu mynychu’r cyfarfod nesaf. O ganlyniad, penderfynwyd ei ohirio tan yr wythnos ganlynol sef 27ain o Ebrill. Dywedodd y clerc y byddai yn cysylltu gyda’r aelodau nad oedd yn bresenol heno.
10.
Llwybrau Cyhoeddus: Trafodwyd penderfyniad Cyngor Gwynedd i ariannu torri llwybrau category 1 a 2 yn unig ar gyfer 2010. Cafwyd pris gan DL Owen am dorri’r llwybrau arferol, a penderfynwyd gofyn iddo am bris i dorri dim ond y rhai sydd yn dangos fel Categori 1 a 2 ar y map a gafwyd gan y Cyngor a gwneud penderfyniad ar ôl derbyn y wybodaeth yma.

Cafwyd ymateb gan Cyngor Gwynedd i dorri llwybr ger Llain Gro. Penderfynwyd rhoi copi o’r llythyr hwn i Gwawr Evans.
11. Cynllunio: Ni chafodd ceisiadau a gafodd eu trafod gan y Cyngor Cymuned eu caniatau na’u gwrthod gan Cyngor Gwynedd ers ein cyfarfod diwethaf.
Ceisiadau o’r newydd:

· Dim.
12.
Cyllideb:
(a)Taliadau:
JD Roberts


100889              £55.50




Costau Banc



              £16.66

Neuadd Gymunedol Cwm
100890         £1,115.07







         £1,187.23
(b)Derbyniadau: 
Llog cyfrif cadw
 
    
         £0.76




Incwm Angladdau


     £100.00








     £100.76
(c) Ceisiadau am gymorth: 

Trafodwyd ceisiadau gan y sefydliadau canlynol a rhoddwyd y swm a benderfynwyd arno a’r cynnigwr ac eilydd wrth yr enw:

· Y Sefydliad Coffa, Llanrug – Gadawodd GH y gadair ar gyfer yr eitem yma a chymrodd AJ ei le. £2,000 (MG, AP)

· Ysgol Gynradd Llanrug - £200 tuag at gostau teithio y plant i gystadlu yn Eisteddfod Ceredigion (AP,ER)

· Ms Donna Taylor, Clwb Ieuenctid Llanrug - £100 i brynu dillad dawnsio disgo. (DJ,MG)

· NWASBAH - £50 (ER,MG)

· Shelter Cymru- £50 (ER,MG)

· Dawns i Bawb- £50 (ER,MG)

· Eisteddfod yr Urdd, Ceredigion 2010 - £0 gan fod y Cyngor wedi helpu Ysgol Gynradd Llanrug a fyddai yn cystadlu yn yr Eisteddfod hon.
· Eisteddfod yr Urdd Eryri, 2012 – penderfynwyd peidio a phenderfynu faint i gyfrannu nes oedd y pwyllgor gwaith lleol wedi ei sefydlu.
· Gŵyl Gerdd Dant Glannau Menai 2010- £50 (ER,MG)

· Cwmni’r Fran Wen- £50 (ER,MG)
· Cymdeithas y Byddar- £50 (ER,MG)
· Cymdeithas Alzheimer’s - £50 (ER,MG)
Dywedwyd na chafwyd ceisiadau gan Y Seindorf na’r Clwb Peldroed. Penderfynwyd clustnodi £650 yr un i’r ddau sefydliad ar gyfer 2009-10 os derbynnir y wybodaeth. (CW, DJ)
Ar hyn, cyrhaeddodd Mr Iwan Williams o Asiantaeth yr Amgylchedd a trafodwyd eitem 4 ar y rhaglen:
Sgwrs gyda Mr Williams: Cyflwynodd ei hun – Mr Iwan Williams, Rheolwr Amgylchedd Gogledd Orllewin Cymru. Dechreuodd drwy egluro am yr algae gwyrddlas a gafodd ei ddarganfod yn llyn Padarn yn ddiweddar ac a greodd gymaint o broblemau. Dechreuodd y broblem amlygu ei hun yn ystod y gwanwyn llynedd ble disgynodd y nifer o bysgod yn y llyn a cynyddodd lefel y phosphates oedd ynddo. Yn dilyn hyn, newidiodd y llyn ei liw i wyrddlas. Dywedodd fod hyn wedi digwydd mewn 9 llyn i gyd ond yn llyn Padarn oedd y gwaethaf. Dywedodd mai’r rhesymau dros hyn oedd yr Haul, Tymheredd a Gwrtaith, - cafwyd Gwanwyn da llynedd.
Dywedodd fod y broblem wedi lledaenu yn sydyn iawn a bod yr algae wedi gorchuddio’r llyn i gyd yn gyflym iawn. Bu i’r Asiantaeth fonitro’r sefyllfa a gwneud i gŵn gadw draw gan fod yr algae yn wenwynig.

Ceisiodd yr Asiantaeth reoli lefel y phosphates yn y dŵr ac ymchwilio i’r prif ffynonellau gwrtaith i’r llyn. Yn dilyn nifer o archwiliadau, penderfynwyd mai’r prif broblem oedd y gwaith carthffosiaeth ac nid amaethyddiaeth fel a ddarganfyddwyd gyda’r naw llyn arall. 
Heblaw am yr algae, ni chafwyd effaith amgylcheddol arall ar y llyn ond fe fu i hyn effeithio yn galed ar fusnesau lleol yn gweithredu ar y llyn. 

Dywedodd IW fod yr Asiantaeth yn y broses o fonitro’r llyn er mwyn gweithio allan faint o phosphates all y llyn ei oddef cyn creu yr un broblem eto. Dywedodd y byddai hyn yn cymryd o leiaf blwyddyn i’w wneud. 


Gofynnodd MG pam na fyddent wedi gallu crafu’r algae oddi wrth wyneb y llyn? Dywedodd IW na fuodd hyn yn bosibl gan fod yr algae wedi mynd trwy’r llyn i gyd.

Holodd GH, IW am y broblem llifogydd yng nghae Glanmoelyn. Dywedodd IW y byddai yn gofyn wrth un o’i gydweithwyr i gysylltu gyda’r clerc maes o law. Diolchodd GH i IW am fyychu’r cyfarfod a gadawodd IW y cyfarfod. 

Aethpwyd yn ol at eitem 12(ch) o’r rhaglen. 
(ch) Adroddiad Ariannol: Cyflwynodd y clerc yr adroddiad.
13.
Y Fynwent:

i. Diogelwch – Dim. 
ii.
Cyffredinol: Dywedwyd fod y fynwent yn daclus iawn. Dywedodd AJ ei bod wedi symud ymlaen gyda’r prosiect o greu cynllun beddi. Dywedodd ER a’r clerc y byddent hwythau yn gwneud yr un fath ar ol i’r tywydd gynhesu.
     iii.
Incwm Angladdau – £100.
14.
Heddlu: Cafwyd cardiau post a phosteri gan yr Heddlu. Cymrodd bawb gopiau ac fe aeth ER a GH a chopiau ychwanegol i’w rhoi yn Swyddfa’r Post Llanrug, ac AP i Menter Fachwen. 
15.
Materion gan y Cynghorwyr: 
· Dywedwyd fod draen wrth y becws yng nghwm y Glo (ochr Caernarfon i’r becws) wedi codi a’i fod felly yn beryglus. Penderfynwyd cwyno wrth Cyngor Gwynedd.
· Cwynodd CW am gyflwr y palmant rhwng Londis a Nant y Glyn. Penderfynwyd cwyno am hwn eto ac am dwll yn y llwybr bychan yn cysylltu’r ddwy ran o stâd Nant y Glyn.
· Dywedodd NH fod darn o dir gyferbyn â Teras Bryngwyn yn dod allan yn beryglus i’r ffordd. Penderfynwyd ysgrifennu at Cyngor Gwynedd yn gofyn pam na fu iddynt gario’r gwaith lledu’r ffordd ymlaen a thynnu eu sylw at y perygl.
16.
Asesiad Risg 2009-10. Dywedodd GH y byddai ef a’r clerc wedi gwneud hyn erbyn y cyfarfod nesaf. 

17.
Adolygu Rheolau Mewnol 2009-10. Dywedodd GH y byddai ef a’r clerc wedi gwneud hyn erbyn y cyfarfod nesaf.
18.
Adolygu Rheolau Sefydlog y Cyngor. Dywedodd GH y byddai ef a’r clerc wedi gwneud hyn erbyn y cyfarfod nesaf.
19.
Cofrestr Materion Agored: Dywedodd y clerc y byddai wedi diweddaru’r cofrestr erbyn y cyfarfod nesaf.

20.
     Gohebiaeth:

(a) Oddi wrth Cyngor Gwynedd:

Adran Rheoleiddio:

· Cais am drwydded alcohol – Angela Williams, Wavell. Dim gwrthwynebiad: MG, AP.
· Uwchraddio Arosfa Bws: Dywedodd y clerc bod arosfa bws newydd wedi ei osod yn Bro Rhyddallt a trafodwyd ble arall yn y pentref y gellid gosod arosfa. Penderfynwyd gofyn am gysgodfan yn Nant y Glyn gan bod defnydd mawr yn cael ei wneud o’r safle bellach ac am nad oes cysgodfan o unrhyw fath yno ar hyn o bryd. Tra yn trafod hyn, penderfynwyd gosod gwneud trefniadau ar gyfer dymchwel y gysgodfan y tu allan i’r Ysgol Gynradd ar raglen y cyfarfod nesaf.

· Cynllun Datblygu Lleol Gwynedd – Gwaith rhagbaratoadol: Penderfynwyd trafod y ddogfen hon mis nesaf gan nad oedd ymateb ei angen tan mis Mai.

Priffyrdd a Bwrdeistrefol:

· Ymateb am ein cwynion am Ffordd Crawia, Nant y Glyn a chyffordd Ffordd Glanmoelyn, Ffordd Glanffynnon.
Dywedodd ML y byddai yn mynychu cyfarfod Un Llais Cymru ar ran y Cyngor mis nesaf. Ymddiheurodd ML ac ER a gadawsant y cyfarfod.


Adran Strategol:

· Arolwg E-Lywodraeth: Dywedodd GH y byddai ef yn delio gydag ymateb i’r ddogfen hon ar ran y Cyngor.

(b) Eraill:

(i)
Yr Arolygiaeth Gynllunio – Ymateb i’n llythyr am ddefnyddio cyfleusterau cyfieithu mewn gwrandawiadau apêl. Penderfynwyd ymateb yn dweud nad oedd y Cyngor yn cytuno gyda’r ymateb hwn gan nad oedd posib i’r Gymraeg fod yn gyfartal os oedd angen ‘bwcio’ i’w defnyddio o flaen llaw. 
(ii) 
Ysgol Brynrefail – Cyflwr y llwybr o Ffordd yr Orsaf i’r ysgol. 

(iii)
Ymgynghoriad ar ffordd osgoi Bontnewydd. Dywedodd GH fod pedair ffordd yn cael eu hystyried. Trafodwyd y bedair yn enwedig yr un oedd am effeithio Pontrug. Penderfynwyd ymateb ar ran y Cyngor yn gwrthwynebu i’r ffordd hon, sef y ffordd frown a fyddai yn adeiladu pont fawr ar draws Pontrug. Credir na fyddai’r bont yn dderbyniol gan y byddai yn hyll iawn mewn ardal hyfryd ac yn effeithio ar fywyd gwyllt yr ardal. Credir hefyd bod gormod o ffyrdd yn arwain allan o’r ffordd frown a fyddai yn beryglus iawn i ddefnyddiwyr y ffordd. Dywedodd GH y byddai yn drafftio ymateb erbyn y cyfarfod nesaf.
(iv) Un Llais – Cais i adnewyddu aelodaeth am 2010-11. Penderfynwyd i adnewyddu’r aelodaeth.
(v) Cynulliad – Gwahoddiad i gynhadledd ‘Hyrwyddo’r Gymraeg yng Ngwynedd’- 26ain o Fawrth, Eglwys Ebeneser, Caernarfon 9:30 – 16:00. Ateb erbyn 19eg o Fawrth. Yn anffodus, nid oedd neb am fynd.
(vi) Un Llais Cymru – Cyfarfod ardal Arfon – 24ain o Fawrth yng Nghanolfan Glaslyn, Porthmadog am 7yh. ML am fynychu ar ran y Cyngor. 

21.
Materion Eraill:

Dim.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 27ain o Ebrill 2010, Y Sefydliad Coffa, Llanrug. 
PAGE  
1

